
GOUVÈNÈ CUOMO SIYEN LWA POU PWOTEJE JÈN YO KONT EFÈ DANJERE 
SIGARÈT NAN ENTÈDI FIMEN TOUPRE PWOGRAM APRE LEKÓL YO 

 
Gouvènè  Andrew M. Cuomo jodia te siyen lwa pou pwoteje timoun yo nan Eta New 
York. Pwojè lwa entèdi pou moun yo pa fimen toupre lekòl pandan pwogram apre lekòl 
yo ap fonksyone.  
 
“Mezi bon sans sa a pral ede pwoteje timoun yo kont efè danjere dezyèm moun kap 
respire sigarèt la e li konpete efò ki ankou ki te lakoz fimen nan New York te atenn pi ba 
nivo nan istwa," Gouvènè Cuomo te deklare. “Mwen remèsye pwomotè yo pou efò yo 
pou fè sa vini yon New York ki pi ansante ak solid."  
 
Pwojè lwa sa a (S.993-A/A.5917-A) elaji entèdiksyon pou fimen a 100 pye de antre, 
sòti, oswa zòn lwazi lekòl piblik ak prive pou entèdi fimen nan pwogram pandan ak apre 
lekòl.  Entèdiksyon an ta anvigè pandan èdtan yo kote pwogram apre lekòl yo ap 
fonksyone.  Kay oswa pwopriyete kote moun abite ki nan perimèt 100 pye pa ta 
konsène nan entèdiksyon fimen nouvo lwa a. Anplis, nouvo lwa egzije pou kalite 
pwogram sa yo afiche siy ki endike lè kote yo entèdi fimen. 
 
Senatè Gustavo Rivera te deklare, “Mwen felisite Gouvènè Cuomo paske li te siyen 
pwojè lwa sa an lwa pou asire ke timoun nan kominote nou yo pa sijè a danje dezyèm 
moun kap respire sigarèt la lè yap antre oswa sòti nan pwogram apre lekòl yo.  
Pwogram apre lekòl yo ta dwe yon espas ansèyman ki san danje e Manm Asanble 
Pichardo ansanm avèk m pral kontinye travay san pran souf pou pwoteje sante piblik 
kominote nou an.” 
 
Manm Asanble Victor Pichardo te deklare, “Mwen kontan sou pasaj nouvo lwa sa a. Li 
enpòtan ke nou fè tout sa nou kapab pou pwoteje sante timoun nou yo, e mwen vle 
remèsye Gouvènè a paske li te siyen lejislasyon enpòtan sa an lwa.   Avèk èd Prezidan 
Carl Heastie, Senatè Gustavo Rivera ansanm avèk kòlèg nou yo, timoun nou yo pa pral 
ekspoze ankò avèk efè danjere antanke dezyèm moun kap respire sigarèt la pandan 
yap patisipe nan aktivite apre lekòl pou anrichi lavi yo.” 

